[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Erdi mailako eta unibertsitateko ikasketetarako 2008/2009 ikasturterako Beka eta Laguntzen Lehiaketa Orokorra iragarri dute
Asteazkena, 2008ko abuztuaren 6a. Hezkuntza Departamentuak erdi mailako eta unibertsitateko ikasketetarako 2008/2009 ikasturterako Beken Lehiaketa Orokorra iragarri du. Testua laster argitaratuko da Nafarroako Aldizkari Ofizialean. Departamentuak 3.699.903,49 euro bideratuko ditu finantzaketa horretara, eta 2009ko Aurrekontutik ordainduko da.
Iragarritako beken edo laguntzen helburua ikasketak gauzatzeko zailtasun ekonomikoak dituzten familiei gastu horien zati bat ordaintzen laguntzea da. Beka edo laguntza horiek ikasketetarako edo matrikularako, garraiorako, jantokirako eta egoitzarako eska daitezke. Hala ere, ikasketak itundutako ikastetxeetan edo Hezkuntza Ministerioak, Nafarroako Gobernuak edo beste Autonomia Erkidego batek diruz lagundutako ikastetxeetan eginen dituzten ikasleek ezinen dute laguntza eskatu. 

Hiriarteko garraiorako finantzaketa jasotzeko, herrien artean gutxienez 5 kilometroko distantzia egon beharko du. Nafarroako Gobernuak antolatutako unibertsitate garraioa erabiltzen duten ikasleek berriz, ez dute zerbitzu horretarako diru laguntzarik jasoko.
Jantokirako laguntza ere ematen da. Ordutegia dela eta, ikasleak astean bitan edo gehiagotan etxetik kanpo jateko beharra badu, jantokia diruz lagunduta ez baldin badago eta ikastetxea familia egoitzatik gutxienez 5 kilometroko distantziara baldin badago, ikasleak diru laguntza eskatu ahal izanen du.
Azkenik, egoitza finantzatzen da. Egoitzaren beharra distantziak, garraio erregular baten gabeziak edo eskoletara joateko nahikoa maiztasuneko garraiorik ez edukitzeak justifikatuko dute. 
 Horrez gain, ikasleak Foru Komunitatetik kanpo matrikulatzen badira eta ikasketa horiek Nafarroako Unibertsitate Publikoak ere eskaintzen baditu, beka edo dirulaguntza Nafarroako Unibertsitate Publikoak onartu ez dituen ikasleei bakarrik emanen zaie. Ez da kontuan hartuko karrera mota, ezta familia egoitzatik gertuago dagoen ikastegia izatea ere.
Araubide askeko ikasketen kasuan eta Hizkuntza Eskola Ofizialen kasuan, beren izaera osagarria dela eta, diru laguntzak ikasketetarako edo matrikularako bakarrik emanen dira.
Nafarroako Gobernuak ikasketetarako emandako laguntzak Ministerioak edo Eusko Jaurlaritzak iragarritako diru laguntzekiko osagarriak dira. Gainera, beka horien ematea Nafarroako Parlamentuak 2009rako ezarritako aurrekontuak mugatzen du. Hala, emangarriak diren beka guztiak ordaintzeko nahikoa aurrekontu ez balego, horiek esleitzeko familien errenta hartuko litzateke kontuan. Hau da, familien per capita errenta txikienetik handienera esleituko lirateke, kreditua amaitu arte. 
Ikasketetarako beka edo diru laguntzen eskatzaile eta onuradunak guraso edo tutore legalak izanen dira. Beren seme-alabek 30 urte baino gutxiago (2007ko abenduaren 31ean) izan beharko dituzte. 30 urtetik gorakoak izanez gero, gutxienez % 33ko minusbaliotasuna dutela eta gurasoekin bizi direla justifikatu beharko dute. Baldintza horiek betetzen ez dituzten ikasleek euren izenean eskatu ahalko dute diru laguntza. Familia independentzia eta independentzia ekonomikoa arrazoitzen den kasuetan, baliabide ekonomikoak eta egoitzaren titulartasuna edo alokairua egiaztatu beharko dira. 

Bekak eta diru laguntzak jasotzeko ikasketak
Iragarritako beka eta diru laguntzak honako ikasketa hauetarako izanen dira: 

-Fakultateetan, Unibertsitate Ikastetxeetan edo Goi Mailako Ikasketetarako Ikastetxe eta Institutuetan, Unibertsitate Eskoletan eta UNEDen eginiko ikasketak, Lizentziadun, Ingeniari, Arkitekto, Diplomadun, Irakasle, Ingeniari Tekniko edo Arkitekto Tekniko titulua lortzeko.
- Master Ofizialeko ikasketak.

- Eskola Ofizialean edo horri atxikitako Eskoletan eginiko Turismo ikasketak. 
- Erlijio ikasketak.

- UNEDek 25 urtetik gorakoei unibertsitatera sartzeko eskaintzen dien 
ikastaroa. 
- Unibertsitate Eskoletan titulatu direnentzako edo Unibertsitate Ikasketetako Lehenengo Zikloa gainditu eta bigarren zikloko ikasketekin jarraitu nahi duten ikasleentzako Egokitzapen Ikastaroak.
- Goi Mailako Prestakuntza Zikloetara sartzeko prestakuntza ikastaroa.

- Hasierako lanbide prestakuntza programak.

- Erdi eta Goi Mailako Prestakuntza Zikloak.

- Batxilergoa.

- Ikasketa artistiko profesionalak.
- Arte Plastiko eta Diseinuko Goi Mailako Ikasketak.

- Kirol ikasketak.

- Musika Kontserbatorioko Goi Mailako ikasketak eta aitorpen ofiziala duten Arte Dramatiko, Kantu edo Dantzako Goi Mailako ikasketak.

- Kultura Ondasunak Kontserbatzeko eta Birgaitzeko aitorpen ofiziala duten ikastetxeak.

- Hizkuntza Eskola Ofizialetan egindako oinarrizko eta goi mailako hizkuntza ikasketak.

- Gainerako ikasketa ofizialak, betiere, Hezkuntza Ministerioak onartutako planean baldin badaude eta erdi edo goi mailako titulu akademiko ofizialen bat lortzeko xedea baldin badute. 
Ez da diru laguntzarik emanen honako ikasketa hauek egiteko: Hirugarren Zikloko ikasketak, Doktoregoak, Espezializazio Ikasketak, Karrera Amaierako Lan edo Proiektua, Lizentziaturako Tesina, Unibertsitateko Titulu propioak, Lehen Mailako Hezkuntzako ikasketak, Haur Hezkuntza, Derrigorrezko Lehen eta Bigarren Hezkuntza, Lanbide Hastapenerako programak, Lanbide Heziketako mailak, Batxilergoa, titulartasun publiko edo pribatuetako ikastetxe itunduetako edo diruz lagundutako ikastetxeetako ikasketak, edo Nafarroako Gobernuaren diru laguntza jasotzen duten ikastetxeetako ikasketak.  

Bigarren Diplomatura, Lizentzia edo Master Ofiziala egin nahi duten ikasleei ez zaie diru laguntzarik emango; mailaz aldatu gabe beste ikasketa batzuetarako aldaketa egin nahi duten ikasleei ere ez zaie laguntzarik emango. (Batxilergoko 2. maila gainditu duten eta Goi Mailako Prestakuntza Zikloko ikasketaren bat egin nahi duten ikasleak salbuespen izanen dira).

Baldintza akademikoak 
Erdi Mailako ikasketetarako beka edo diru laguntza jasotzeko, mailaz igotzea eskatuko da. Unibertsitate ikasketak ez diren kasuetan, planek gainditu gabeko irakasgai edo modulu profesionalen batekin mailaz igotzeko aukera eskaintzen badute, diru laguntza gainditu gabeko irakasgai edo modulu profesional bakarra duten ikasleei bakarrik emanen zaie. Kasu horretan, gainera, zenbatekoa % 70era murriztuko da, eskatzailearen per capita errentaren arabera eska ditzakeen kontzeptu guztietarako. Beraz, ez zaie bekarik emanen ikasle errepikatzaileei.
Unibertsitate ikasketak egiteko beka edo diru laguntzak eskatzeko, honako baldintza akademiko hauek bete beharko dira:
A)  Kredituen arabera egituratutako ikasketen kasuan: 1.- 2007/2008 ikasturtean honako kalifikazio hauek lortu izana: Goi Eskola Teknikoetako, Marina Zibileko, Informatikako Fakultateetako, Arkitektura eta Ingeniaritza Tekniko eta Informatikako Unibertsitate Eskoletako ikasketetan, ekainetik irailera bitarteko deialdietan, gutxienez matrikulatutako kredituen % 70 gainditu izana. Gainerako Unibertsitate edo Goi Mailako Prestakuntzako ikastetxeetan eginiko ikasketen kasuan, ekainetik irailera bitartera, gutxienez matrikulatutako kredituen % 80 gainditu izana. Bi kasuetan, gainditu gabeko irakasgaitzat hartuko da baita ere ikaslea deialdira aurkeztu ez bada edo matrikula ezeztatu badu. 2.-  Ikasleak ikasketa planeko kredituen guztizkoa ikasketa urteetan zatituta ateratzen den kreditu kopuruan matrikulatu egon beharko du, gutxienez. Aukera askekoak salbuespen izanen dira. 2008/2009 ikasturtean lehenengo maila eginen duten ikasleek gutxienez 54 kreditutan matrikulatuta egon beharko dute.
Ikasketa planak edo Unibertsitatearen araudiak matrikulatzeko kreditu kopurua mugatuz gero, ikasleak beka eskatu ahal izanen du, betiere, irakasgai edo kreditu guztietara matrikulatzen baldin bada, nahiz eta lehen aipatutako gutxieneko kreditu kopurura iritsi ez. 

B) Ikasturteka egituratutako ikasketen kasuan (ikasketa plan zaharrak), 1.- 2007/2008 ikasturtean honako kalifikazio hauek lortu izana: Goi Eskola Teknikoetako, Marina Zibileko, Informatikako Fakultateetako, Arkitektura eta Ingeniaritza Tekniko eta Informatikako Unibertsitate Eskoletako ikasketetan, ekainetik irailera bitarteko deialdietan, matrikulatutako irakasgai guztiak gainditu izana, bi izan ezik (gehienez). Gainerako Unibertsitate edo Goi Mailako Prestakuntzako ikastetxeetan eginiko ikasketen kasuan, ekainetik irailera bitartera, irakasgai guztiak gainditu izana, bat izan ezik. Bi kasuetan, gainditu gabeko irakasgaitzat hartuko da baita ere ikaslea deialdira aurkeztu ez bada edo matrikula ezeztatu badu. Lauhileko edo seihileko irakasgaiek irakasgai erdi gisa kontatuko dira (urteko). 2.- Lehenengo mailan matrikulatutako ikasleak irakasgai guztietan matrikulatuta egon beharko du.
Master ikasketak egiteko beka edo diru laguntza eskatzeko, honako baldintza akademiko hauek bete beharko dira: 1.- Lehenengo mailako ikasleak unibertsitate ikasketetan batez beste 6ko nota atera izana egiaztatu beharko du, eta 2008/2009 ikasturtean gutxienez 60 kreditutan matrikulatuta egon beharko du. Bigarren mailako ikasleek beka eskatu ahal izateko, 2007/2008 ikasturteko kreditu guztiak gaindituta eduki beharko ditu eta titulazioa lortzeko falta zaizkion kreditu guztietan matrikulatuta egon beharko du.
Baldintza ekonomikoak

Hezkuntza teknikariek familiako kide bakoitzaren banakako errenta kalkulatuko dute, formula bat erabilita. Familiako kideren batek PFEZ aitortzeko obligaziorik eduki ezean, banakako errenta 2007an lortutako irabazi gordinen berdina izanen da; betiere, jatorria edozein dela, alokatutako higiezinen errenta eta enpresa, lanbide eta nekazaritza jardueren etekin garbiak kontuan hartuta. Emaitza horretatik norberaren kontura lan egiten dutenen Gizarte Segurantzako kotizazioak kenduko dira.
Era berean, familia errenta kalkulatuko da, eskatzailearen eta bere ezkontidearen banakako errentak eta familiako gainerako kideen banakako errenten % 50 batuta. Hori guztia formula bat erabilita kalkulatuko da.
Familia errenta kontuan hartu gabe eta familiako kide konputagarrien Ondarea aztertuta, familiako kideen titulartasuneko Ondare Garbiaren (hiri finkak, ohiko etxebizitza barne, landa ondasunak, merkataritza, industria edo lanbide jardueretarako ondasun higigarriak, etab.) guztizko balioa 334.448 euro baino handiagoa bada, beka eskaera ukatuko da. Horrez gain, familiako kide konputagarriren bat enpresa, merkataritza, industria, nekazaritza, abelazkuntza edo lanbide jardueren titularra izanez gero, eta bere urteko negozio bolumena 449.746 eurotik gorakoa bada, beka edo diru laguntza ukatuko zaio.
2007ko PFEZ aitorpenean aitortutako egoera ekonomikoak aurreikusi gabeko aldaketa larriren bat izan badu, esaterako, errenta jasotzen zuen familiako kideren bat hil delako, lanerako ezintasuna eman diotelako edo langabezian dagoelako, eskatzaileak berariaz adierazi beharko du folio batean; horrez gain, eskaerari atxikita, egoera horren egiaztagiriak eta 2007ko errenta aitorpenaren kopia aurkeztu beharko ditu.

